
WAAROM KLEIN BETLEHEM?

 Dit mag dalk soort van snaaks lyk, vanmôre, om my oorjas 
 op die platvorm te dra, maar ek was so bly om daardie mooi 
oorjas wat die kerk my gegee het, te—te vertoon. Ek het vir Broer 
Neville gesien, die ander dag hier, met daardie mooi pak aan, hoe 
goed het dit hom nie gepas nie, en ek het gedink, wel, dit het so 
mooi gelyk en die gemeente het daaroor gepraat, ek het gedink: 
“Ek sal sommer my oorjas daar op die platvorm dra.” Ek net…
2 Weet julle, ek glo ons word nooit groot nie. Ons altyd…En 
ek wil nie groot word nie. Wat daarvan, Broer Luther? Nee, ek 
wil nooit grootword nie. Ons wil sommer net altyd kinders bly.
3 [Broer Neville sê: “Broer Branham, ek het gedink jy het 
een van daardie gewade aan soos hierdie hoër—klas predikers. 
Ek het net gekyk, uit die hoek van my oog, en ek het gedink 
jy het dalk ’n toga aangetrek.” Broer Branham en gemeente 
lag—Red.] Komplimenterend tot daardie mooi oorjas.
4 Wel, ek sal dis—dis…Ek het een nodig gehad, regtig baie, 
en dis die beste een wat ek nog gehad het. En ek waardeer dit 
beslis. En Broer Roy Roberson, ek weet nie of hy vanoggend 
hier is of nie. Hy het iets te doen gehad met die uitsoek 
daarvan. En dit was regtig ’n goeie keuse, en ons is—ons is 
baie, baie bly om dit te kry.
5 En so is ons baie bly om vanmôre in die huis van die 
lewende God terug te wees, en om hierdie wonderlike tye 
van—van gemeenskap rondom Sy kosbare Woord te geniet.
6 En dis nou binnekort dat ek, as die Here wil, oorsee moet 
gaan. Ek skat julle het dit in die Business Men’s Voice gesien, 
dat ek oorsee vertrek, hierdie volgende maand. En ons sal om 
al die gebede van die mense vra, dat hulle vir ons sal bid terwyl 
ons weg is. Dis, skynbaar, dat my byeenkomste oorsee skynbaar 
beter is, omdat dit daar beter inslag vind. In Amerika…
7 Ek het Broer Mercier vertel, dat ek geluister het na…Hy het 
my ’n platespeler gegee, eers, en dit het die plate van sommige 
van my preke daarop gehad. Ek het toe geweet, as iemand ooit 
na my geluister het, sou dit God se genade aan hulle moes wees, 
want ek het gedink ek kon ’n bietjie beter wees.
8 Hy neem dit ook op. ’n—’n—’n Bietjie…Jy kan daardie deel 
uitsny. Sien? Of, hy hou sy duim ondertoe, ek skat dit sny dit af.
9 Maar ek—ek sê vir julle, ek was so verbaas. Ek…Swakste 
gepreek wat ek ooit in my lewe gehoor het, was my eie, dis reg, 
op—op—op die plaat. Ek…Dit het my so senuweeagtig gemaak, 
ek kon nie eers my aandete eet nie. Ek het naar geword, van die 
tafel af padgegee, kon daardie nag nie slaap nie.

10 En het afgegaan Kentucky toe, gister saam met Broer 
Wood. Met die terugkom het ek gesê: “Broer Woods, ek kan 
nie sien hoe ek ooit ’n persoon gaan kry om my te kom hoor 
praat nie. Dis—dis so swak, soveel herhaling van myself. En, o, 
grammatika ontbreek, en punktuasie, daar is nie—daar is nie 
enige nie. Ek net…Ek weet nie. Ek het gesê: “Dit bemoedig 
my in een opsig, om te weet dit moet God wees, of niemand sou 
hoegenaamd kom nie.” Dis reg.
11 So ek het met Broer Collins gepraat. Ek veronderstel hy 
is in die gebou. En toe het ek vir hom gesê. Hy het oorgekom, 
was hom daarvan aan die vertel. Ek het gesê: “Broer Collins, 
ek eerlik…” Ek het gesê: “Ek is feitlik dertig jaar oud, as ’n 
prediker, en ek behoort sekerlik te weet wat ’n preek is.” Ek 
het gesê: “Dis die swakste wat ek ooit gehoor het.”
12 En hy—hy’s ’n Metodiste—prediker, en sy broer is ’n 
taamlike man in die Metodiste denominasie. En hy het gesê: 
“Wel,” het hy gesê: “ek sal vir jou sê, Broer Branham,” het 
gesê: “die punktuasie en jou sinne mag nie reg eindig nie, en 
sulke dinge, maar,” het gesê: “het jy ooit aan daardie kêrel 
gedink wat op Pinksterdag gepreek het, wat nie eers sy eie 
naam—naam kon teken nie? Sy naam was Petrus.” Het gesê: 
“Ek verbeel my dit was nie net reg gepunktueer nie.”
13 En, maar, julle sien, wat ’n man dit in die oog laat hou, jy 
luister na hierdie radio—uitsendings, en dis alles uitgeskryf, 
julle sien. En hulle—hulle kan dit uitskryf en dit punktueer, en 
dinge, want hulle lees dit.
14 Ek het by Charles Fuller gestaan, wat gepreek het agter ’n 
trog omtrent soos dié, as sy platvorm. En alles wat hy gesê het, 
het hy bloot afgelees, nommer een, nommer twee, nommer drie, 
nommer vier, soos dit, tot hy alles reg gehad het, en het gekyk 
hoe lank dit duur. Dit was alles gesensor, radio—gesensor, alles.
15 Want, en met Billy Graham, het ek syne gesien, ensovoorts, 
waar hulle net daar staan en dit praat, dit net lees net so 
vinnig as hulle dit kan lees, en dis alles voorberei, so ek skat jy 
sal die punktuasies kry.
16 Maar die probleem met my, ek sou dit nie eers kon lees nie. 
So, en as ek dit geskryf het, is ek seker ek sou dit nie kon lees 
nie. So—so dis verstommende genade, is dit nie, om te sien wat 
Hy vir ons kan doen. [Gemeente sê: “Amen.”—Red.] Maar ek is 
dankbaar om nou ’n begin te maak, hierdie ou jaar te beëindig, 
om ’n nuwe jaar te begin.
17 Ek het na ’n gebedsry geluister, en ek was beslis ook nie 
met die gebedsry tevrede, om daarna te luister nie. Dis die 
eerste keer dat ek myself ooit so teruggehoor het, vir—vir ’n 
boodskap, en ek was sekerlik verbaas. Die gebedsrye word nie 
reg hanteer nie. Nee. Ek dink dit sal gebeur dat, na ’n ruk, sal 
dit so wees dat almal alles oor hulle sal moet weet, voordat 

hulle sal glo. En om te begin, die eerste die jaar, wil ek dit 
verander. En net die gebedsry begin waar God ook al met my 
praat: “Hierdie persoon is uit lyn uit,” of iets is verkeerd. Ek 
sal by hom stop, die res van hulle laat voortgaan. Die…Want, 
jy kry nie so genoeg deur nie. Sien? Die mense weet waar hulle 
is, en wie hulle is, en wat hulle gedoen het. Maar kry hulle 
iets wat nie net reg gerig is op God nie, is dit die tyd om by 
daardie een te stop, te sê: “Hierdie is die een.” Sien? So ek 
dink, miskien moet daar ’n bietjie verandering gemaak word, 
Broer Leo, nadat ek hulle gehoor het. En ek vertrou dat God 
ons in die komende jaar sal help.
18 Nou, ek meen dat hulle vanaand dienste hier by die 
tabernakel het. En ek moet hier by 62 wees, saam met Broer 
Ruddell, vanaand. Ek verstaan dat hulle hier ’n waakdiens gaan 
hê. En Broer Ruddell het my vir daardie waakdiens gevra, maar 
gedink miskien sou ek terugkom na die tabernakel vir daardie 
aand, want ek het nog altyd probeer om by die tabernakel te 
wees op—op Oujaarsaand. En ek wou hiernatoe terugkom by 
die broers hier. Toe het ek soort van ’n bietjie toegegee, en ek sal 
vanaand by Broer Ruddell wees, daar by 62, by die ou 62 Klub 
wat in ’n—’n kerk omskep is. En sal dan Woensdagaand hier 
terug wees vir die waakdiens. En dan, Donderdag, vertrek ons 
na Chicago, en dan aan en aan, na Philadelphia, en dan oorsee.
19 En vanoggend, wil ons julle nie te lank hou nie, want, dis, 
ons het die onderhoude, en die dienste gaan voort.
20 En, sê, van die laaste gebedsdiens hier, o, ek is so dankbaar 
vir die resultate wat voortgekom het uit die laaste diens van 
gebed. Dit is sekerlik ’n wonderlike ding wat ons God kan doen 
wanneer Sy mense saamkom. “Hulle wat is…die Naam van 
die Here sal aanroep, saam sal byeenkom,” meen ek is hoe dit 
is: “en—en bid, dan sal God vanuit die Hemel hoor.”
21 So laat ons ons hoofde buig, nou net vir ’n oomblik, soos 
ons na Hom opsien om vir ons die inspirasie te gee wat vir 
hierdie Boodskap nodig is.
22 Here, U was ons toevlug en sterkte in al die geslagte. Ons 
voorvaders, voor ons, het op U vertrou, en is nie beskaam nie. 
Hulle het in U Heilige Naam geglo, en hulle is as skynende 
ligte na vore gebring. En ons kyk na hulle, soos die digter gesê 
het, spore op die sand van die tyd. “Ons vertrek laat agter ons 
voetspore op die sand van die tyd.” Dan sien ons dat dié wat 
op U vertrou het, altyd, sonder om een maal te misluk, reg 
uitgekom het. Hoewel hulle deur baie diep waters en—en groot 
beproewinge en vervolgings gegaan het, maar tog, aan die 
einde, het U hulle altyd “meer as oorwinnaars” laat verskyn, 
want dit is U beloofde Woord dat U dit sal doen.
23 En ons wil bid, vandag, dat U hierdie kerkie sal seën. Seën 
sy pastoor, ons goeie broer, Broer Neville, en sy familie. Ons 

vra dat U net met hom sal wees in hierdie komende jaar, en 
hom meer sal salf, en—en hom in elke opsig seën. Versterk 
die gesondheid van sy familie, die kleintjies wat opgroei. Hou 
Broer Neville sterk en gesond.
24 En seën hierdie kerk en elke lidmaat wat daarin is. Die 
trustee—raad, hoe het ons hulle nie lief as ware moedige 
manne van God nie; en die diaken—raad, hulle is ook U 
moedige diensknegte. En al die mense wat hierheen kom, ons 
is dankbaar vir hulle, Here. Doen net my hart goed om te weet 
dat hierdie ou dammetjie en lappie onkruid wat op die hoek 
gestaan het, baie jare gelede, ’n vuurtoring van die Koninkryk 
van God gemaak is. En ek bid, God, dat dit sal staan tot Jesus 
kom. Mag baie groot siele wat hierbinne was, Here, op daardie 
Dag na vore kom, gewas in die Bloed van die Lam. Skenk dit.
25 En soos ons hierdie geseënde Woord van U oopmaak, 
vanmôre, Here, deur die blaaie om te blaai om ’n teks Daaruit 
te lees, en ons weet dat U alleen die inhoud kan gee. En ons 
bid, God, dat U U Woord sal salf. Mag dit tot reg na die harte 
van die mense gaan wat hulle goed sal doen. Gelowiges maak 
uit ongelowiges. En Christene versterk. En siekes genees. En 
moed gee aan die ontmoedigdes. En glorie vir Uself kry. Ten 
einde dit te doen, Here, besny die lippe wat sal praat en die ore 
wat sal hoor. Want ons vra dit in Jesus se Naam. Amen.
26 Kondig ’n teksie aan wat op my hart kom lê het, sedert 
verlede Sondag. Ek het gepraat oor die wyse manne wat kom 
om—om Jesus te sien, die Ster wat hulle uit die Ooste na die 
Weste gevolg het. Terwyl ek dit bestudeer het, het ek ’n Skrif 
raakgeloop. En het toe nie op Oukersaand hier beland nie, 
vanweë een of ander gevangenisdiens, ensovoorts, waarby 
ek moes wees. Ek het gedink ek sal vandag praat oor die 
onderwerp van: Waarom Klein Betlehem?
27 Ek wil lees uit die Boek Miga, die profeet, een van die 
mindere profete, die 5de hoofstuk en die 2de vers. Dit lees so.

En jy, Betlehem, Efrata, klein om te wees onder die 
geslagte van Juda, maar uit…uit jou sal daar vir My 
uitgaan dat Hy die Heerser…wat ’n Heerser in Israel 
sal wees; en sy uitgange is uit…voortyd, uit die dae 
van die ewigheid.

28 Ek het ’n kolletjie daar op die Skrif gehad, is waarom ek 
nie kon uitmaak wat die woord was nie, op die oomblik.
29 Van al die plekke wat in Palestina is. En daar is so baie 
groot stede, en hulle omgewings, stede wat skynbaar baie 
meer bekend is in die verhale van die geskiedenis, en beter 
verskans, groter stede. Waarom sou God klein Betlehem kies 
om die geboorteplek van Sy Seun te wees? Daar is baie wat 
groter is. En, byvoorbeeld, die geskiedkundige verhale van 
Jerusalem, die trotse Jerusalem, die hoofstad van dit alles. En 

dis een van die grootste stede van Palestina. En dan wonder 
ons waarom God daardie klein ou dorpie Betlehem sou kies, as 
geboorteplek van Sy Seun.
30 Maar soos die Skrifte gesê het: “Wat God besluit om 
te doen, dit sal gedoen word.” En daar is, God het dit 
voorbestem om so te wees, of dit sou nooit so gewees het nie. 
En daar sê die Skrif, in die 15de hoofstuk van Handelinge, 
dat: “Daar is niks per toeval nie.” God het alles geweet. Dit 
het nie sommer net toevallig so gebeur nie. Dit was net, dat, 
God het dit so gemaak.
31 En dan wanneer ons, met ons klein eindige verstandjies, 
begin dink oor “Waarom sou die groot Koning van die Hemel 
’n klein plekkie soos dié kies, in plaas van die hoofstad? In 
plaas van een of…”
32 Selfs was daar baie plekke wat groter geestelike agtergrond 
gehad het as wat Betlehem het. Byvoorbeeld, party van die 
plekke soos Silo. Silo was ’n ou plek van aanbidding van Israel, 
waarheen hulle almal gekom het, jaar na jaar, na die…hierdie 
groot plek waar die ark van die Here gerus het. En wonder 
waarom, dan, dat Hy nie by Silo gebore sou word nie?
33 Dan was daar Gilgal, ’n ander groot geestelike plek van 
aanbidding. Waarom wou God Hom dan nie by Gilgal gebore 
laat word nie?
34 En dan was daar ’n ander een, Sion. Sion was op die bergtop. 
En ons wonder waarom dat Jesus dan nie in Sion gebore sou 
word nie, want dit was ’n groot geskiedkundige landmerk van 
waar die Here Sy mense deur die eeue geseën het.
35 En dit lyk asof Hy miskien Sion, of Gilgal, of—of Silo sou 
gekies het, of een van die ander groot plekke waar daar groot 
seëninge en groot onderrigting was.
36 En daar was ander groot stede, soos Hebron. Dit was die 
plek vir ’n mens wat ’n toevlugstad, ’n plek van veiligheid, 
benodig het. Daar was Ramot—giléad, ook, ’n ander 
toevlugsoord waar die mense kon kom, waar dit vir Hom baie 
paslik sou wees om gebore te word.
37 En miskien, as ek daaroor nagedink het, sou ek Hom 
na Kades—Barnéa oorgebring het, want daar was die 
oordeelstroon, en ’n toevlugsoord. Miskien sou ek Hom na 
daardie streek oorgebring het vir Sy geboorteplek, of miskien 
sou ons een van die ander stede gekies het.
38 Maar, weet julle, ek is so bly dat selfs klein onbelangrike 
dinge in die Bybel so baie beteken. Ek dink dit was Jesus wat 
dit gesê het, dat: “Julle laat na, en doen die gewigtiger sake 
van die wet,” liewer: “maar laat die klein dingetjies na.” En 
soms is dit die klein dingetjies wat die groot dinge aanmekaar 
hou. Maar, hoe dit sy, die groot ratte draai net presies soos 

God hulle bestem het om te roep, hier te draai. Daar sal nooit 
een uit sy plek wees nie. God het alle dinge voorbestem, en dit 
moet net presies op daardie plek tref.
39 En wanneer ons geloof soos dié kry, en begin dink aan 
“Wie is agter dit alles? Wat is die hoofveer wat hierdie groot 
ekonomie van God draai?” Ons vind dit is die Heilige Gees. Nie 
gelaat in die hande van mense om dinge te doen nie; maar in 
die hande van die Heilige Gees. En Hy is die hoofveer, wat, as 
Hy die res van die instrumente kan kry, dit net perfek sal werk 
en God se tyd presies sal hou.
40 En dan sien ons dat, en ons wonder in ons gemoed, dan, 
soos ons na groot dinge kyk, en hoedat ons hulle wil hê. En 
dan gee dit ons ’n klomp vertroosting, vandag, om te dink 
dat, miskien, al is ons ’n klein groepie mense, miskien al is 
ons onbelangrik, vir die wêreld en vir die groter kerke van 
denominasies. Tog, God gebruik daardie klein, eenvoudige 
dingetjies, partykeer.
41 Want daar is ook in die Skrif geskrywe: “Vrees nie, klein 
kuddetjie, want julle Vader het ’n welbehae daarin gehad 
om aan julle die Koninkryk te gee.” Watter vertroosting! Ek 
weet, dat, net so seker as wat Jesus in klein Betlehem gebore 
moes word, so sal die klein kuddetjie die een wees aan wie die 
Vader die Koninkryk sal gee, want dit is geskrywe. En die hele 
Skrif is deur inspirasie gegee, en die Skrif kan nie verbreek 
word nie. Hulle moet vervul word. So dit gee ons daardie 
hoop, om te weet dat—dat dit ’n klein kuddetjie sal wees wat 
die Koninkryk sal ontvang, ’n klein getroue kuddetjie van 
gelowiges. Ek vertrou dat ek een van hulle sal wees, kudde, of 
in daardie kuddetjie, behoort ek te sê.
42 En dan ken ons die verhaal, die meeste van ons is bekend 
met die verhaal van hoe Israel in Palestina gekom het deur die 
belofte van God. En ons weet dat die groot Josua die een was 
wat elke stam hulle deel uitgedeel het.
43 En dis, beslis, as ons die tyd gehad het van omtrent nou 
tot sesuur vanaand, om net by hierdie onderwerp te bly, om 
hierdie dinge op ’n wyse te rig, om die ware betekenis uit 
hulle te haal; wat ons nie het nie, net omtrent dertig, veertig 
minute. So ons moet net die hoogtepunte aanraak, vertrou dat 
die Heilige Gees vir julle Bybellesers die res daarvan in julle 
hart sal plaas, soos wat ons voortgaan.
44 Het julle geweet dat daardie dele, hoe Josua hulle in 
Palestina toegeken het, deur inspirasie ingegee was? En 
daardie Hebreeuse moeders van daardie stamvaders, wanneer 
die baba aan die kom was, en sy in barenspyn, om die kind 
te baar, het sy die einste plek uitgespreek waar daardie 
stamvaders later sou vestig en die laaste dae sou wees.

45 Praat van inspirasie, hierdie Bybel is geïnspireer. Maak nie 
saak hoe klein nie, net elke klein Skriffie het so ’n uitstaande 
ding in die Skrif, in die—die groot opset. Alles daarvan, elke—elke 
Woord is geïnspireer, en daarvan hang die bestemming van siele 
af, want dit is die Woord van die Onsterflike en Ewige God.
46 En selfs daardie moeders, toe die baba gebore is en sy hulle 
stemme geuiter het, het hulle in posisie geplaas waar hulle in 
die beloofde land sou wees, honderde jare later. En Josua, wat 
dit nie geweet het nie, het hulle tog deur dieselfde inspirasie 
geplaas presies waar hulle moes wees.
47 En Josua, met die verdeling, het Juda se deel verdeel. As julle 
sal oplet op die kaart, dis geografies net wes van die Dooie See, ’n 
paar myl suid van Jerusalem, die hoofstad. En toe Juda haar deel 
gekry het of sy deel, liewer, in die land, sy provinsie, sal ons dit 
noem, is dit vreemd, maar is hierdie klein stadjie nie eens genoem, 
Betlehem nie. Tog was dit daar, omdat Abraham…Ek dink dit 
was Rebekka wat by daardie plek begrawe is. Maar dit moes 
net ’n klein dorpie van een of ander aard gewees het, want, as jy 
Josua 5 lees, sal jy vind daar was honderd—en—vyftien groter 
stede in die gebied van Juda, behalwe die dorpe en klein stadjies; 
honderd—en—vyftien stede, genoem. En, miskien, toe dit verdeel 
is, was daardie Betlehem so klein, miskien net ’n—’n huisie of 
twee, dit is nie eens in die erfenis genoem nie. En dan vind ons uit 
dat dit nooit werklik bekend geword het…
48 Die een wat dit gestig het was Kaleb se seun, Kaleb se 
seun wie se naam Salma was, en hy het dit gestig. Die Bybel 
sê hy is die vader daarvan, wat beteken hy was die stigter 
van Betlehem. Met ander woorde, hy moes daar ingetrek het 
en een of ander soort besighede begin het, en kommersieël, 
en die handel, ensovoorts, wat dit laat groei het. En later sal 
ons uitvind dat die ware rede waarom, dat die hele lande 
jaloers was op daardie stukkie land; wat na die noorde, en 
ooste, lê, en ’n bietjie afloop na die suide, op daardie uitloper. 
En dit was die vrugbaarste van die hele Palestina. Dit was 
’n—’n graangordel en ’n koringgordel. En daar was groot 
olyfboorde, ensovoorts, daarop, in daardie deel van Bethlehem, 
of Palestina, die punt van die Juda provinsie.
49 En ons vind uit dat dit ook die tuiste van die hoer Ragab 
geword het. Toe Israel oor die grenslyn die Jordaanrivier 
getrek het, in Palestina in, is ons bekend gestel met die storie 
van Ragab die hoer. Laat ons haar vanoggend vir ons voorstel, 
nou vir ’n paar minute, as ’n—’n jong dame, ’n pragtige jong 
vrou wie se een of ander mislukking in die lewe in gedwing 
is, synde ’n heiden, gedwing is in die lewe wat sy gelei het. En 
baie maal word mense gedwing in die lewe wat hulle lei.
50 Ek was in die tronk die ander aand, om ’n man te sien wat 
’n vonnis uitdien. En ek—ek het hom aan die hand gevat, en 

ek het met hom gepraat. En ek het gesê: “Waarom sou jy so 
’n ding soos dit gedoen het?” En hy hou my aan die hand, en 
begin praat. En hy was in gedwing in wat hy gedoen het. Ek 
het gesê: “Omdat jy dit toegelaat het om jou daartoe te dwing. 
Jy hoef dit nie te doen nie. Jy, geen mens hoef te drink nie.” Ek 
het gesê: “Ek is self senuweeagtig. Maar dit is nie nodig nie.”
51 En hierdie jong vrou, nadat sy die eerste maal van Israel te 
hore gekom het, en van ’n God wat ’n—’n God was wat gebed 
geantwoord het; nie net ’n God om te aanbid nie, maar ’n God 
wat terug geantwoord het; toe sy gehoor het dat daar ’n God 
van wonderwerke is, Wat wonderwerke kon verrig, Wat die seë 
opgedroog het, en brood uit die hemele laat reën het, het haar 
hart begin beef. En toe sy die eerste boodskap van twee predikers 
gekry het, wat oorgekom het, het sy dit vinnig met haar hele hart 
aangeneem. En daar is ’n rooi lint aan haar venster gebind, vir 
beskerming van haar huis, omdat sy die boodskap ontvang het.
52 Ek kan hier byvoeg. Het julle geweet dat sy die Heidense 
Kerk getipeer het? Sy was ’n Heiden. En sy was ’n tipe van die 
Heidense Kerk, toe sy die Boodskap gehoor het. Ons was almal 
buite, in geestelike prostitusie, het geestelike hoerery gepleeg 
teen die God van die Hemel, in alle soorte goed, alle soorte 
denominasies en godsdienste. Maar toe ons gehoor het daar is 
’n God wat nog leef, wat wonderwerke kon verrig, het ons die 
Boodskap vinnig ontvang.
53 Daar is die Bloed van die Here Jesus aangewend, wat die 
rooi lint gedoen het. En sonder om in die besonderhede in te 
gaan, julle weet hoe sy dit van haar venster laat hang het, in die 
openbaar. Die Bloed is in die openbaar vertoon. Dis die manier 
wat die Bloed vertoon moet word, in die openbaar, gehang aan 
die buitekant van die muur; om te toon dat, aan die binnekant, 
iets plaasgevind het. Dis hoe die ware gelowige in Christus 
vanmôre is. Aan die buitekant is die vertoning van die Bloed van 
die Here Jesus, wat wys iets het aan die binnekant gebeur.
54 En hierdeur het God neergekyk toe die toorn geval het en 
die basuine begin blaas, het God daardie rooi lint gesien hang 
as ’n herinnering. Hy het altyd graag die Bloed oorgeslaan. 
“Wanneer Ek die Bloed sien, sal Ek by julle verbygaan.” Hy 
het Dit gesien. En toe die skudding, en die Heilige Gees die 
aarde dreun en daardie mure omskud, sowat twintig voet 
dik, het nie een klip geval waar daardie lint gehang het nie. 
Toon die beskerming van ’n ware God aan ’n ware gelowige, 
ongeag die toestand waarin jy is wanneer Hy jou vind, as jy net 
daardie rooi lint sal aanvaar. Dis deur die Bybel verweef.
55 En dan sien ons haar toe sy aanvaar is as een van die 
Israeliete. Sy het verlief geraak op die man wat ’n kaptein en 
’n prins in Juda was. Hy was die kaptein van die Israelse leërs. 
Sy naam was Salmon, nes die koning, Salomo. En hy was die 

kaptein, en sy het in ’n groot romanse met hierdie kaptein 
betrokke geraak, wat die prins van Juda was. En eindelik het 
sy met hom getrou. En toe die land beset is vir die Israeliete, 
het sy en haar geliefde eggenoot in Betlehem gewoon.
56 Nou het julle dit begin sien oopgaan, het julle nie? [Gemeente 
sê: “Amen.”—Red.] Sien? Dit begin oopgaan, as ons sien dat sy 
in Betlehem gewoon het, synde ’n Heidense bruid, van ’n Jood. 
Waarom? Omdat sy in ’n wonderwerkende God geglo het. En 
soos, kyk waarvandaan sy gekom het, van uit die huis met ’n 
swak reputasie, van prostitusie, te wees. Deur haar bekeering, en 
deur haar onwrikbare geloof in God, het dit haar gebring van ’n 
prostituut—huis na ’n pragtige huis in Betlehem. Watter verskil!
57 Dis hoe dit met ons almal maak. Van ’n huis van ongeloof 
en onsekerhede, en immorele dade, en alles; na ’n plek, posisie 
in Christus, wat aller pragtigs is. Van die belaglike na die 
verhewene, dis die verskil wat dit maak deur ons bekeering. 
En het julle gesien? Sy het met ’n prins van die huis van Juda 
getrou, ’n kaptein. Daardie kaptein het Christus voorgestel, het 
vir Homself ’n Heidense Bruid geneem. Van die laagste van die 
laagste, na die hoof en beste plek in die land, soos ons later in ons 
Boodskap daarby sal uitkom, om te bewys dat dit niks anders as 
juis dit kon wees nie. Hulle is ’n tipe van die Heidense Kerk.
58 En ons vind uit hulle het ’n lieflike huis in Betlehem gehad, 
soos Salmon dit ge—gevestig het, en dit sou ’n groot plek word, 
en die vrugbare landerye. En hoe pragtig is dit om te dink aan 
daardie groot koringstreek daar, dat dit die broodplek van die 
wêreld sou wees. En dit is waar. Geen wonder Jesus moes daar 
gebore word nie, want Hy was die Brood van die Lewe. Dis daar 
waar die hele nasie gekom het vir hulle koring, al die nasies 
gekom het vir hulle graan, want dit was in Betlehem dat hul 
daardie vrugbare landerye gehad het. En julle sien, die ou klein 
dingetjie, net gesê: “O, dit was die provinsie van koring,” tog het 
dit iets beteken. En julle sien hoe die Heidense prins, of hierdie 
Joodse prins, sy Heidense bruid teruggeneem het na Betlehem, as 
’n vestigingsplek, ’n plek om te woon, waar daar volop brood was.
59 Ons vind uit, deur hierdie groot romanse en groot 
gehoorsaamheid aan geloof, deur die hoer Ragab, het sy geboorte 
gee aan ’n seun vir Salmon, en sy naam was Boas. En ons is almal 
vertroud met ’n ander groot verhaal wat nou hierby aansluit. En 
Boas is in Betlehem gebore, uit Salmon en die hoer Ragab.
60 En ons is…vind uit dat, jare later, nadat Naómi die 
land verlaat het en heengegaan het om onder die Moabiete 
te vertoef, en toe hulle haar, kwaadwillig, mishandel het. 
En sy het uit die gemeenskap met die res van die gelowiges 
geraak, en het haarself in ’n afvallige toestand, in ’n ander 
land, geassosieer met ander mense. Met ander woorde, sy het 
die ware gelowige Kerk verlaat om in die wêreld uit te gaan 

vir ’n rukkie, om by een of ander sosiale kerk aan te sluit, wat 
geglo het in sommer enigiets sal goed wees. Daar, het sy haar 
eggenoot verloor.
61 En dit hoef nie elke keer in fisiese dood te wees nie. Jy kan 
hom in ’n geestelike dood verloor, of jou vrou verloor. Bly liefs 
op goeie gronde. Jy moet liewer bly waar jy weet jy gedek is 
deur die Bloed, ongeag waarna die res van hulle lyk, hoe groot 
hulle is, watter mooi torings hulle op hul kerke het, of hoe die 
groot klokke lui. Bly liewer waar die Bloed die sondes van die 
mense bedek. Julle verloor mekaar dalk. En, bowenal, kan jy 
dalk die Here Jesus verloor, en uitgesluit word.
62 En ons vind uit, toe, dat nadat haar seuns weg is, sy hulle 
altwee verloor het, en sy teruggekeer het omdat daar geen 
herlewingsgees in die stad was, op dié tyd nie.
63 O, hoe graag sou ek hierby wou stilstaan vir ’n paar minute. 
Hoe sou ek dit nie hier wou opneem en vir julle wys nie! Ongeag 
hoeveel van die kerke teruggegaan het, bly onder die Bloed. Dis 
die plek om te bly. In of uit, op of af, dik of dun, waar dit ook 
mag wees, bly onder die Bloed. Maar, Naómi, sy het gedink dit 
sou beter wees om heen te gaan en by ’n ander groep aan te sluit, 
want hulle het probleme gehad. Geestelike brood—brood was 
nie daar nie. En, maar God sal dit herstel: “Ek sal herstel, sê die 
Here.” Bly in die landerye waar Dit vandaan kom.
64 So vind ons dat sy begin verlang om terug te gaan, want 
hulle het gehoor dat ’n groot herlewing uitgebreek het. En as 
julle oplet, Naómi het teruggekeer in die “garsseisoen,” het die 
Bybel gesê, net met die tyd van die oes. Met ander woorde, toe 
daar ’n groot herlewing aan die gang was, om dit geestelik toe 
te pas, het sy net in daardie seisoen teruggekeer. Niks oor nie; 
sy het niks gehad nie.
65 En Orpa, een van haar seuns se vroue, toe sy insien wat 
sy moes opoffer, synde ’n tipe van die moderne kerk. “As ek 
daarheen moet gaan, sal ek my danse moet laat staan. Ek sal 
my hoë lewe moet laat staan, en my sosiale byeenkomste.” Toe 
het sy net gehuil, en haar skoonmoeder gesoen, en teruggekeer.
66 Maar hier is ’n pragtige prentjie. Daar was een met 
die naam Rut, by haar, nog ’n skoondogter, wat ’n tipe is, 
weereens, van die Heidense Bruid; wat haar skoonmoeder 
gesoen het, en gesê het: “Ek sal alles versaak. Ek gaan saam 
met u. Laat u mense my mense wees. Laat u God my God wees. 
Waar u ook al sterf, daar sal ek sterf. Waar u begrawe word, 
daar sal ek begrawe word.” So is dit. Dis wat God wil hê, 
dis nie daardie grensgeval halfpad nie; maar ’n absolute, volle 
oorgawe aan die Koninkryk van God. Sy het haar gesoen.
67 En toe het Naómi gesê, om haar te ontmoedig, gesê: “Jy 
moet liewer na jou mense teruggaan. Ek is oud, en daar is nie 
meer seuns in my nie.” En die wet was, dat sy vir ’n seun moes 

wag. En het gesê: “Dan, is daar nie meer in my nie. En as ek 
’n man sou hê, en ek sou ’n seun hê, sou jy te oud wees om met 
hom te trou, so draai jy net terug na jou mense toe.”
68 Maar Rut het gesê: “Ek sal nie teruggaan nie.” Geloof, 
gewortel, gegrondves! Volmaakte geloof het in Rut se hart gekom. 
Sy het gesê: “Ek gaan saam met u.” En sy het haar aangekleef, 
aan haar vasgehou. “Ek gaan wees waar u is.” Ek hou daarvan.
69 En ons is bekend met die verhaal soos dit voortgaan, dat 
hierdie groot Boas, wat die heer van die oes was, op die tyd 
aan die oes was, en familie van Naómi was. En toe sy Rut daar 
gevind het in ’n klein sending, om are op te tel, elke strooitjie 
wat sy kon optel, wat nog koring daaraan gehad het, het sy 
behou, want dit was lewe. Boas, synde die heer van die oes, het 
hy opdrag gegee dat sy maaiers nou en dan ’n handvol sal laat 
val, vir haar. En sy sou dit optel, en met vreugde. En sy het ’n 
groot voorskootvol daarvan skoongemaak, daardie dag. En toe 
Boas, die heer van die oes, uitgekom het en Rut gesien het, en 
haar getrouheid raakgesien het, het hy op haar verlief geraak.
70 Kyk hoe Boas Christus verteenwoordig. Waar was hy? 
Betlehem. Waarheen het Rut gekom? Betlehem. Waar het 
sy are opgetel? In Betlehem. Sien julle al daardie geestelike 
betekenisse hiervan, en die agtergrond tot hierdie groot toneel, 
wat afspeel? God, wat dit van die begin af weet!
71 En sy begin om haar skoonmoeder te vra wat sy moet doen. 
En, eindelik, is Rut met Boas getroud. ’n Heiden getroud met ’n 
prins, weereens, in Juda, en is gevestig en het gelewe in Betlehem.
 “O, jy, klein Betlehem, is jy nie die geringste onder al 
die vername stede van—van Palestina nie? Maar dit het God 
behaag, Wie se kennis en uitgang van ouds af was, van die 
begin af, om Sy Seun daar gebore te laat word.”
72 Hy weet alle dinge. En Hy bewerk dit om net reg te wees. 
En daar het Rut met Boas getrou. En toe Rut en Boas getroud 
is…As ons tyd gehad het om in te gaan op die groot verhaal 
daar, wat een van die grootste liefdestonele is van alle tye, toe 
Rut en Boas getroud is. En, onthou julle?
 Laat ons net vir ’n oomblik hier stilstaan. Net te goed om 
oor te slaan.
73 Rut was ’n Heiden. Sy het geen erfenis by die Jode 
gehad nie, net soos ons Heidene geen erfenis gehad het nie. 
So, Naómi was eintlik die een wat moes erf. Maar, sy het 
alles van haar eerste eiendom verloor. Al haar goedere 
is per openbare veiling verkoop. Daarom was sy, is sy 
geëkskommuniseer, en het sy weggegaan.
74 Nou toe sy teruggekom het, was daar net een persoon 
wat enigsins haar verlore erfenis kon loskoop, dit was ’n 
bloedverwant naaste aan haar. En Boas het dit geweet, so hy 

moes met ’n omweg werk om hierdie Heidense meisie as vrou 
te kry. En wat moes hy doen? Hy moes die hele eiendom van 
Naómi koop, ten einde hierdie eiendom te bekom, waar Rut 
deel van die boedel van Naómi was. En die enigste man wat dit 
kon koop moes ’n persoon wees wat bloedverwant is, naaste 
bloedverwant. Dit was die wet van lossing.
75 En die enigste manier dat Christus ooit die eiendom van 
die teruggevalle Israel kon koop, was om ’n Bloedverwant te 
word. Enigste manier dat God die menslike ras kon loskoop, 
God Self moes vlees gemaak word. En Jesus was God wat 
bloedverwant gemaak is van die menslike ras. Hy was 
Emmanuel. Hy het bloedverwant geword. Hy het op Hom 
geneem, nie die vorm van Engele nie, maar die vorm van 
’n dienskneg wat die voete gewas het, en geleef het. En die 
jakkalse het gate gehad, en die voëls van die lug het neste 
gehad, maar Hy het nie eens ’n plek gehad om sy hoof neer te 
lê nie. Hy het geëet, Hy het gedrink, Hy—Hy het gehuil, Hy het 
gelag, net soos ander mense. En Hy was God, nie ’n profeet nie. 
Hy was God, want Hy moes bloedverwant wees ten einde die 
verlore menslike geslag los te koop. So, Boas, in hierdie groot 
tipe, by Betlehem; kyk waar hierdie Bloedverwant gebore is, 
van die menslike ras, dit moes wees.
76 En toe hierdie groot Boas losgekoop het, moes hy in die 
openbaar toon dat hy haar hele eiendom losgekoop het. Dus 
het hy na die poort van Betlehem gegaan, weer daardie klein 
stadjie, en hy het die oudstes van die stad geroep, en hy het 
hulle laat weet dat hy daardie dag alles gekoop het wat…
wat Naómi verloor het. Alles wat sy verloor het, dit het hy 
teruggekoop. En hy het sy skoen uitgeskop, en dit voor die 
mense neergegooi, as ’n kenteken. “As daar enigiemand is 
wat enige rede het om iets te sê, sê dit nou. Want dit is ’n 
bevestiging dat ek alles losgekoop het wat sy verloor het.”
77 O, geseënd sy die Naam van die Here! En toe ons 
Bloedverwant gekom het, Jesus van Násaret, gebore in 
Betlehem. Hy het op die top van Gólgota gestaan, en 
het Hom opgehef tussen die Hemele en die aarde, as ’n 
bevestiging dat Hy alles losgekoop het wat die menslike 
geslag in die sondeval verloor het. Hoe kan mense Goddelike 
genesing verag en die krag van die opstanding van die Here 
Jesus, wanneer ’n openbare kenteken by Gólgota gemaak 
is, dat: “Ek het die hele menslike ras losgekoop, en alles 
wat hulle ooit verloor het”? Het ons siel losgekoop, het 
ons liggaam losgekoop, het alles losgekoop wat ons in die 
sondeval verloor het. Ons Bloedverwant Losser het gekom 
en het vlees geword, en het onder ons gewoon, en het die 
kenteken opgeoffer, en gesê: “Dit is volbring.” Wat is 
volbring? Alles is volbring. Ons stap net ons erfenis in. Soos 
die dae voortgaan, stap ons nader en nader.

78 Boas en Naómi…Na hulle ’n ruk getroud was, het hulle ’n 
seun voortgebring, wat nog aan die geslag toegevoeg het, en dit 
was Obed. En hy het ook sy seun voortgebring, wat Isai was. 
En Isai het agt seuns gehad.
79 En dit was die groot profeet Samuel wat met die kruik olie 
gekom het, die groot profeet wat na Isai gegaan het, en gesê het: 
“God het een van jou seuns gekies om My mense te regeer en 
te dien.” En dit was daar aan die agterkant van die veld, in ’n 
skaapwagterskraaltjie, van waar ’n klein, tingerige, skralerige 
seun gebring is, Dawid, die oudste tot die jongste. En Samuel 
het die salwingsolie op hom uitgegiet in die teenwoordigheid 
van al sy broers en hulle wat daar rondgestaan het, en bewys dat 
God hom tot koning gesalf het. Waar was dit gewees? Betlehem. 
Glorie aan God in die Hoogste! Geen wonder nie, Betlehem, 
waar hy tot koning gesalf is.
80 En dit was in Betlehem, waar Dawid gebore is. En sy 
groter Seun, Jesus, is ook, moes in Betlehem gebore word, want 
hulle is so ’n noue band, tussen die twee, sy Vader en Seun. Nie 
alleen was hierdie groot Seun nie net die Seun nie, Hy was die 
Wortel en die Nageslag van Dawid. Hy was selfs voor Dawid. 
Hy sal na Dawid wees. Hy was vir ewig, van die ewige af, 
voort. Maar na die vlees, en al die dinge wat vervul moes word, 
was Hy die Seun van Dawid, Hy sou jare later gebore word in 
hierdie selfde Betlehem, hierdie versaakte stadjie.
81 Maar, deurentyd daarin, het julle opgelet? Daar het ’n 
groot, magtige verborgenheid gewerk wat niemand skynbaar 
verstaan het nie. Dis dieselfde ding wat dit vandag in God se 
Betlehem is. Daar werk ’n—’n verborge teken wat niemand dit 
skynbaar verstaan nie. Dis iets wat bo—oor die koppe van die 
mense gaan. Hulle begryp dit skynbaar nie, maak nie saak wat 
gedoen word, of wat gesê word nie. En die verborge deel van 
die dinge wat gedoen word, kyk die mense, sê: “O, wel, ek skat 
dis in orde,” en gaan voort. Maar hulle verstaan dit nie. Hulle 
kan dit nie snap nie. Hulle kan dit nie begryp nie. Dis wat God 
gedoen het in Betlehem in Juda. Hy werk, al hierdie dingetjies 
beweeg nader, om tot een groot punt te kom.
82 Dawid, o, toe hy tot koning gesalf is, as ’n—’n seuntjie, was 
hy klein om na op te sien. Maar daar moes iets in hom gewees 
het wat eg gelyk het, vir God. Daar, ’n klein outjie, die kleinste 
van die familie. Die res van die seuns, yslike groot mooi manne, 
sou goed lyk in hulle gewade, en ’n kroon op hul kop. Maar God 
het gewys waarna Hy kyk; nie die uiterlike voorkoms nie, maar 
die binnekant van ’n mens. Hy het na sy hart gekyk. En Hy het 
geweet wat in Dawid se hart was, maak nie saak hoe die kroon 
op hom gelyk het nie. Hy het geweet Hy kry vir Hom ’n man 
wat ’n man na Sy Eie hart is. Wat, Dawid sou ’n man na Sy Eie 
hart wees. Dis waarom Hy die salwingsolie uitgegiet het, of laat 
uitgiet het, op Dawid. Wat, die naam Dawid beteken “geliefde.”

83 En dit was goed verteenwoordig in Jesus, die Geliefde, 
jare later; die Seun van Dawid, Wat sou kom om al die dinge 
wat beloof is, te vervul. Hierdie stadjie Betlehem is waar dit 
plaasgevind het. En dit was op dieselfde Judese heuweltjies 
waar Dawid sy skape opgepas het, baie jare later, dat die 
Engele hulle eerste kerslied gesing het, op die heuwels van 
Judéa, wat oor Betlehem uitkyk. Die eerste kerslied: “Vir 
julle is gebore, in die stad van Dawid, Christus die Here.” 
Engele het eerste hulle verskyning gemaak, om te sing, nie by 
Jerusalem, die groot kerk nie; ook was dit nie by Gilgal nie; 
en ook was dit nie by Silo, waar hulle altyd die godsdienstige 
denominasionele aanbidding gehad het nie. Maar dit was in 
klein Betlehem, waar die Gees van God op ’n geheimsinnige 
wyse beweeg het, iets voortgebring het. Dit was daar.
84 Dit was daar waar Christus moes kom. Dit was daar. Dit was 
reg in daardie selfde stadjie, met die geboorte van ’n Koning, 
dat ’n moeder, maagd, haar eersgebore seun voortgebring het. 
Dit het in sy klein vesting beskut, en gehuisves die Koning van 
die konings en die Here van die here. Waar nie net Samuel die 
salwingsolie kom uitgooi het nie, maar God op Hom uitgegiet 
het, en op die wêreld, Christus die Here. Die Engele het Sy koms 
aangekondig, en vir die skaapwagters teen die heuwelhang 
gesing, wat Dawid die koning gevolg het, jare tevore. Sien die 
verborgenheid van God, hoe groot dit is?
85 Hy is in hierdie groot koringgordel gebore, wat, wanneer 
koring voorkom, die basiese beginsels van lewe. En Hy was 
die Brood van die Lewe. “Ek is die Brood van die Lewe. Hy 
wat My vlees eet en My Bloed drink het die Ewige Lewe, en sal 
nooit sterf of onder die oordeel kom nie, maar het uit die dood 
in die Lewe oorgegaan.”
86 Betlehem. Die naam bet—el. B—e—t, bet, bet in die 
Hebreeuse woord, beteken “huis.” E—l staan vir Elohim, dis 
’n afkorting. Elohim beteken “God.” B—e—t, bet; E—l, E—l is 
Elohim, wat God is, die Huis van God, waar die Brood van 
die Lewe neergelê is. E—l, h—e—m, eindig dit, bring jou l weer 
terug met jou e, beteken ’n “brood,” in die Hebreeus, El—hem. 
E—l is God, Elohim. B—e—t is brood, of b—e—t is…b—e—t is 
“huis.” E—l is Elohim, afkorting. Dan is E—l—he—m “brood” 
Wat was Hy? Die Huis van die Brood van God. “Die Huis van 
God se Brood.” Huis, bet; Elohim, God; El—he—m, brood. “Die 
huis van God se Brood,” beteken Betlehem.
87 Waar kon Hy anders gebore word as net daar? Maar dit was 
verborge vir almal behalwe daardie profeet. Hy het gesê: “Uit 
Betlehem sal Hy kom.” Hulle het in Jerusalem gesoek. Hulle het 
in al die groot Silo’s gesoek. Hulle het oral gesoek. maar Hy het 
van Betlehem gekom, want dit was die Huis van God se Brood 
van die Lewe. Hy is God se broodmandjie, vir die wêreld. Daar is 
Hy, gebore in Betlehem. Hy kon nêrens anders gebore word nie.

88 Daar kon baie groot dinge wees, terwyl ek hierdie week 
die verskillende geestelike aspekte daarvan bestudeer het, van 
waarom Hy in Betlehem gebore moes word. Toe ek hierdie paar 
plekke raakgeloop het, het die Heilige Gees my net weggevoer. 
En ek het gesê: “O God, dis voldoende. Ek sien dit nou.”
89 Hy kon nêrens anders gebore word as net Betlehem nie. Dit 
was die plek van die brood vir die volk. Dit was die brood vir 
die hele huis van Israel, het daarvandaan gekom. En Hy was 
die Brood van die Lewe wat van die Hemel neergedaal het, 
die geestelike Manna; moet van Betlehem kom, die broodlyn, 
die plek waar brood lê. Betlehem, die bak van die brood. Nou, 
Jesus synde die Brood van die Lewe: “Die mens mag daarvan 
eet,” het Hy gesê: “en nooit sterf nie.”
90 ’n Ander groot gebeurtenis wat ek nie sal vergeet om op te 
roep nie, dit was toe Dawid sy slegste tye beleef het, toe hy ’n 
vlugteling was. Hy was alreeds gesalf. Hy het geweet wat hy 
sou wees. Hy sou koning wees. God het so gesê. En tog is hy 
gehaat. Hy het tussen twee groot diep vure gestaan. Hier was 
die Filistyne, aan een kant, agter hom aan; hier was Saul, aan 
die ander kant. En hy was ’n man sonder ’n volk.
91 Net soos die Kerk vandag staan, die ware lewende Kerk 
van God, sonder ’n denominasie of enigiets anders. Sy staan 
alleen. Maar, tog, Sy het die salwing op Haar uitgegiet gehad. 
Sy weet wat Sy is.
92 Hoe op aarde kan dit ooit gebeur, die Duiwel aan beide 
kante, wat na Dawid mik? Hy het toevlug geneem, in vestings 
in die woestyn en in grotte, probeer wegkruip, met ’n klein 
groepie getroue krygsmanne, net ’n paar wat soos hy glo. Maar 
daardie manne het God geglo, dat dit die koning sou wees.
93 So is die gelowiges, vandag, wat weggesteek is van plek tot 
plek, maar tog weet hulle Wie gaan kom om Koning te wees. 
Ek gee nie om wie gaan President word nie. Ons weet Hy kom. 
En lyk verder weg as wat dit ooit het, wanneer wetenskap 
probeer oorheers, sê: “Hulle kan ’n mens bou. Hulle kan dit 
doen. En hulle kan ’n konyn vat, en die saad vat en ’n ander 
konyn maak, ensovoorts,” probeer God verkeerd bewys. Tog, 
daar is ’n volk wat God glo, wat net so vas staan as hulle ooit 
het. Maak nie saak wat kom of gaan nie, hulle glo God steeds. 
God is reg. Hulle hou God se onveranderlike hande vas. Te 
midde van stryd, te midde van trane, te midde van siekte en 
dood, en alles, hou hulle steeds aan God se onveranderlike 
hand. Hulle weet dat Hy kom as Koning.
94 Mense, vandag, lag en spot met hulle, en noem hulle 
“holy—rollers,” noem hulle enigiets wat hulle wil. Maar 
daardie krygsmanne van God staan getrou by die wagpos. 
Mag hulle ’n “genesingsgroep” noem, jy mag hulle ’n “klomp 
fanatici” noem, of wat jy ook al wil. Hulle klou aan daardie 

Koning. Hulle weet Hy kom aan bewind. Hoewel hulle Sy 
Naam ydellik gebruik, en beskimp en bespot, die mense wat 
in Hom glo “uitgeworpenes, ’n klomp agterlikes” noem, hinder 
dit hulle glad nie. Hulle bly getrou by die wagpos.
95 Daardie krygsmanne wat by Dawid was, het aan sy sy gebly. 
As ’n Filistyn aangekom het, moes hy veg. Wie dit ook al was, 
daar is op hulle gepik, van elke kant. Arme Dawid, in sy gemoed 
heeltemal verward; hy het gedink: “Hoe kan dit wees, Here?”
96 Julle weet, leiers gaan soms deur dinge wat die gemeente 
nie weet dat hulle deurgaan nie. Wanneer jy dink aan beloftes 
wat God gemaak het, waarom word hulle dan nie vervul nie? 
Hulle vertel nie hul gemeente nie, hulle vertel nie die mense 
met wie hulle omgaan nie, maar daar is baie vertwyfelinge in 
die hart van ’n ware leier.
97 Dawid het daar gesit, sy—sy keel het in hom gebrand. Dit was 
in die middel van die somer. Die Filistyne het voordeel getrek 
uit daardie verwydering tussen Dawid en Saul. En Saul soek na 
Dawid, oral, en die Filistyne, ook, en dan soek die Filistyne na die 
Israeliete. Praat van ’n tyd van verwarring? Net omtrent soos dit 
nou is. Dawid het toevlug geneem in hierdie plekkie, in hierdie 
skuilingie, oral waar hy kon kom, die klein vestings waaraan hy 
kon vashou. Toe was hy bo—op die berg, op daardie warm, middel 
van die somer, toe die hitte verskriklik was, sy keel uitgedroog, en 
verwarring en vrees in sy hart, en het gewonder: “O God, hoe kan 
dit wees? U het daardie olie op my uitgegiet, nie omdat ek myself 
gekies het nie, maar U my gekies het. Waarom het U my geroep 
van die skape op te pas daar oorkant, en vir my gesê U gee my dit, 
om U mense te dien, en hier het U my tussen die vure, oral?” Dit 
het deur sy hart gegaan.
98 Hy het op die heuwel gesit, en hy het afgekyk. En daar het 
die Filistyne ingekom en laer opgeslaan reg binne Betlehem, 
sy tuistetjie. Toe, was sy stadjie onder staatsbeheer van die 
vyand. Nie net dit nie, maar sy eie vader se huis, Isai se huis, 
was verpand aan die Filistyne. Daar was sy eie nasie, sy eie 
kerk, teen hom. Hier was die vyand wat hy beveg het. Hier is 
die kerkmense wat hy beveg het. Nie omdat hy wou nie, maar 
omdat hy gedwing was om dit te doen.
99 Baie keer word ons gedwing om dinge te doen en dinge te 
sê wat ons nie wil sê nie, ’n egte geestelike leier, maar word hy 
gedwing om dit te doen. Hy moet sy kant kies en sy kleur wys. “Ek 
sal die weg kies met die Here se veragte paar,” sê die liedskrywer.
100 So daar was hy, op daardie warm dag, ongetwyfeld, het 
heen en weer geloop, en afgekyk deur daardie lang vallei, 
van omtrent vyf—en—twintig myl daarheen en terug. Daar 
was sy eie vader se huis, ver—verpand aan die Filistyne. Daar 
was Saul, net daar oorkant. Die…En hier kom hierdie een, 
sit reg tussenin, sien, om kant te kies. Gesien die groot tyd 

dat Israel heeltemal verbrokkel het, die kerk opgebreek in 
verskillende denominasies, so te sê. Hier was Dawid wat hier 
staan, nie weet wat om te doen nie, en tog in die wete dat die 
salwing op hom rus. [Leë kol op band—Red.] Hulle het geweet 
daardie salwing is daar. Hulle het geweet Dawid gaan koning 
word. Halleluja!
101 Ons weet Wie gaan Koning word. Maak nie saak wie gaan 
President word nie. Ek weet Wie gaan Koning word. Hy sal 
Koning wees. Ek weet dit verg iets, om te bly staan, maar God 
help my om my oë te sluit vir denominasies en enigiets anders. 
Kyk deur daardie geestelike visier oorkant, dat Hy die Koning 
is wat kom. Ek sal Hom dien. As dit die dood is, laat my sterf. 
As dit my familie is, dit my geliefdes is, as dit my denominasie 
is, dit alles is, laat my Hom dien. Ek sal by Hom bly. Dis 
die krygsmanne van God, soos by Dawid was. Hulle het met 
hul hande op hulle swaard geloop, gedurig. Dis hoe God se 
krygsmanne loop, gereed.
102 Die vyand sê: “Jy moet ’n drankie neem, om sosiaal te wees.”
103 “Ek raak jou onrein dinge nie aan nie.” Amen. Daar’s die 
vyand. Daar’s sy krygsman.
104 “O, wil jy nie daardie ou holy—roller goed wat jy glo, 
afsweer nie?”
105 “Ek sal God glo. Ek sal getrou bly.” Daar is dit. Daar’s die 
krygsmanne.
 “O, jy bedoel…Daar’s nie so—iets soos Goddelike 
genesing nie.”
 “Dis wat jy dink. Ek weet van beter.” Sien?
106 “Daar’s nie so—iets soos die doop van die Heilige Gees nie. 
Daardie dae is verby.”
107 “Dis wat jy dink. Ek het dit reeds ontvang. Jy’s net te laat 
om my enigiets Daaroor te vertel.”
108 Hulle het geweet die salwing is op daardie ou tingerige 
kêreltjie. Hulle het geweet hy gaan koning word.
109 Maar Dawid was in sy eie gemoed verward. Ek kan my 
dit voorstel. Laat ons hom ’n oomblik dophou. Gaan daar na 
buite en gaan sit. Kyk daar na onder en dink: “My eie geliefde 
stad, Betlehem, kyk daarna: waar die groot dinge van God 
plaasgevind het; waar my vader se vader se vader se vader 
gebore is; waar my groot—groot—groot—groot oumagrootjie, 
destyds, in haar tyd gesê het, in die tyd van die geboorte van 
Juda, uit wie se stam ek is, dat oorkant iets bonatuurliks lê. Sy 
het hulle plek genoem. En daar het Josua daardie seun geplaas, 
reg in haar…En daardeur het al hierdie dinge hier gekom. Dit 
moet wees. Ek was ’n skaapwagter, en U het olie op my hoof 
uitgegiet. U het gesê ek sou koning wees. Ek glo U. Amen.”

110 Dan gaan hy terug en kyk daar na onder en dink: “Wel, 
daar ver onderin my stadjie, waar ek gebore is, daardie klein 
groepie met wie ek saam was, daardie goeie ou dae.”
111 Dit sou beter wees as die Metodiste terugkyk na hul goeie 
ou dae, toe hulle min ver uitmekaar was, in skoolgeboutjies 
hier in Amerika, geval het onder die Krag van God, en water 
in hul gesig gegooi het. Dit sou beter wees vir julle Baptiste 
om ook terug te kyk na waar julle vandaan gekom het, en die 
res van hulle. Julle, Pinkstermense, kyk terug na waar julle 
vandaan gekom het. Dis reg.
112 In die hitte van die geveg hier, begin Dawid dink: “O, ek kan 
daardie nagte onthou wat ek daar oorkant teen daardie heuwel 
se hang gelê het. Ek onthou toe ek daardie sterre dopgehou het, 
hoe hulle beweeg het, daarbo, en hoe God met my seunshartjie 
gepraat het. Ek kan onthou toe ek so in die Gees weggevoer 
is, eendag, gekyk het na die wolke en die skaduryke groen 
weivelde, dat ek uitgeroep het, in die Gees, en gesing het:

Die HERE is my herder; niks sal my ontbreek nie.
Al gaan ek ook in ’n dal van doodskaduwees, ek sal 

geen onheil vrees nie; want U is met my…”
113 O, goeiste! Hier was hy, reg in die kake van die dood, net toe, 
aan beide kante. “Ja, al gaan ek ook in ’n dal van doodskaduwee! 
Daardie goeie ou dae, toe die Gees by my was, toe God by my was! 
Ek het Sy lof besing. Dit was vir my aangenaam by Hom.
114 “Ek onthou eenkeer, ou leeutjie het aangekom, een oggend, 
en een van my skape gevang. En die Gees van God het oor my 
gekom, en ek het uitgegaan en hom gegryp en hom aan stukke 
gesny. Ek onthou daardie verlossing. O, ek kan daardie aand 
onthou, net voor die son onder is, het ’n beer ingekom, en een 
gevang, en ek het hom doodgemaak. Daardie groot verlossings!
115 “Ek onthou toe ek Sy lof besing het, in my kinderdae, toe 
ek my skape opgepas het. O God, neem my terug na daardie 
plek, neem my terug na my eerste liefde. Neem my terug, en 
gee my my skaapwagterstaf terug. Gee my my trop skape 
terug. Laat my alleen, daar, om U te aanbid.”
116 Dit, somtyds dink ons dit. Maar ons is in die hitte van die 
stryd. Iets moet gedoen word. Ons was seuns, eenmaal. Ons is 
nou volgroeide mans. Die stryd is aan die gang. Ek onthou toe 
die saagsels opgekook het, op die vloer, en die mense geskree 
en uitgeroep het. En jy kon nie in die plek rondbeweeg nie, 
nêrens hier nie, weens die mense. Maar dis nie vandag so nie. 
Die geveg woed. O! Dis nie meer William Branham, die klein 
prediker—seun nie. Jy moet iets oplewer. Ja. meneer. Daar moet 
iets anders wees. Die tyd is daar. Die geveg woed. Die hitte is 
daar. Die tyd om verlos te word, die mense, elkeen wat in die 
Boek geskrywe gevind word. Nou het die tyd aangebreek.



WAAROM KLEIN BETLEHEM? 19

117 Dawid, en al sy verwardheid, loop heen en weer, en dink. 
“O, hierdie warm dag! Sjoe! O, dis so warm! O, Saul kan 
van hierdie kant kom, die Filistyne van hierdie kant! Leërs, 
rondom, oral. En hier is ons, sit in die bek van ’n grot. En, tog, 
die salwingsolie op my. Hoe kan dit wees? O God, hoe kan dit 
wees? O, ek wens ek het water gehad om te drink.” Toe gaan sy 
gedagte terug, tot daar by die poorte van Betlehem. Daar was 
’n put. Daar was net nie water soos daardie water nie.
118 Weet julle, Palestina het soms slegte water. Hulle het 
gevaarlike waters. En hulle het selfs tot swartwaterkoors en goed 
daarin. Baie daarvan is alkaliese water, wat jou sal doodmaak.
119 Maar Betlehem is ook die watersetel van die provinsie. 
Daar was nie nog water soos Betlehem gehad het nie. Dawid 
het altyd gedink: “Wanneer ek my skape vat en in die oggend 
uitgaan, sal ek by daardie ou put verbygaan en drink. O, hoe 
koel, en hoe soet, en hoe het dit die dors geles!”
120 Nou is sy keel aan die gang, tog, gesalf. “O, as ek net 
water gehad het om te drink!” Nou sy krygsmanne…
En hy het uitgeroep, in sy wanhoop: “O, as iemand vir my 
weer water sal bring om te drink uit daardie ou put daar by 
Betlehem!” O, nadat hy gedroom het van al sy kinderdae en 
die oorwinnings, en hom gesien het in die plek waar hy hier 
sit tussen die vure, het hy uitgeroep: “O, as iemand vir my 
water uit Betlehem kon bring!”
121 Nou, sy krygsmanne kon nie sy denke interpreteer nie, 
maar, broer, hulle het hom liefgehad met alles wat in hulle 
was. Die geringste van sy begeertes was vir hulle ’n bevel. Drie 
van sy magtige krygsmanne het hulle swaarde uitgetrek, uit 
die kamp uitgeglip, en hulle pad oopgekerf, vyf—en—twintig 
myl. Dawid met hulle gaan, het ongetwyfeld gewonder: “Wat 
vang hulle aan? Wat het hulle gedoen? Waarheen het hulle 
gegaan? Het hulle geweet hulle stel hul lewe in gevaar?” Hulle 
is reg in die kake van die dood in, deur ’n vyf—en—twintig myl 
linie, wat oral in hinderlaag lê. En die swaarde wat flits, en die 
skilde wat galm. Maar hulle man, hulle broer wat hulle geglo 
het sou koning word, wou water hê om te drink.
122 O, broer, ek wonder of die krygsmanne vandag gewillig is 
om hulle pad oop te kerf deur formalisme, twyfel en ongeloof, 
om in die Teenwoordigheid van die Here, Sy begeertes te 
verkwik? “Die geringste van U begeertes; of dit Afrika is, 
Indië, dit deur die strate is, waar dit ook al is. Die geringste 
van U begeertes, Here, is my bevel. Dood beteken vir my niks 
nie. Gewildheid? Goeiste! Wat ek is, wat ek sal wees, beteken 
niks, Here. Dis om U begeertes te vervul.” Dis die krygsmanne 
wat aan Sy sy staan. “As hulle my ‘holy—roller’ noem, as my 
naam belaster word, as hulle my in die straat skop, maak dit 
nie saak nie. U begeerte is my bevel.” Dis die ware soldaat.

123 Wat het hulle gedoen? Hulle het hulle pad oopgeveg, tot 
hulle by daardie put gekom het. Hulle het die emmer water 
geskep. En hier kom hulle terug, veg, kap hul pad links en regs, 
tot hulle in die teenwoordigheid van Dawid kom. Het gesê: 
“Hier is dit, my heer.” O, goeiste! Wat? ’n Man wat verneder 
was. Die man wat deur die kerk gehaat is. ’n Man wat deur die 
koning gehaat is. Die man wat deur die Filistyne gehaat is. ’n 
Man wat byna oral gehaat is. Maar ’n klein groepie wat hom 
gevolg het, hulle het geweet dat hy die komende koning was.
124 Vandag ken ek julle. Ons sing groot liedere. Ons bou groot 
kerke. Ons het groot lofsange en alles. Ons prys Hom, so. Maar 
Jesus het gesê: “In julle harte is julle ver van My, want julle 
preek as Leer die gebooie van mense.” Laat die Heilige Gees 
inkom en iets doen in die kerk, die Teenwoordigheid van Jesus 
Christus toon, sal hulle jou by die deur uitskop. “Vergeefs 
aanbid julle My. Hulle aanbid, maar vergeefs doen julle dit, 
preek as Leer die tradisies van mense.
125 Maar daar’s krygsmanne wat in Hom glo. Daar’s 
krygsmanne wat Daarby staan, met die geestelike insig, soos in 
klein Betlehem destyds. Sien? Sekerlik, dit was.
126 Dawid tel sy emmer water op. Hy het daarna gekyk. En die 
Bybel het gesê dat hy dit op die grond uitgegooi het, gesê het: 
“Here, ver van my sy dit dat ek dit sou drink, want hulle, my…U 
krygsmanne het hulle lewe in gevaar gestel, om daarheen te gaan 
en hierdie water na my te bring. Dis die bloed van manne. Ek 
kan dit nie doen nie.” En hierdie soet water waarvoor hulle hul 
lewens in gevaar gestel het, en deur die vyandelike linies gebreek 
het, om daarheen te gaan en dit te bekom, Dawid het dit op die 
grond uitgegiet, as ’n vrywillige offer aan die Here. Dit was nie 
gemeen nie. Dit het net die Skrifte vervul.
127 Want, hoewel Jesus, uit Betlehem, die Brood van die 
Lewe is, is Hy ook die Water van die Lewe. Sekerlik, dit is. 
En wat het Hy gedoen? Hy is voorgestel deur beide Dawid 
en die krygsmanne, want Hy was die Koning, en Hy was die 
krygsman Wat gekom het en deur die vyand se linies gebreek 
het. Amen. Het dood, hel, en die graf oorwin, Sy Eie Bloed 
uitgegiet, sodat Johannes 3:16 vervul kon word.

Want so lief het God die wêreld gehad, dat Hy Sy 
eniggebore Seun gegee het, sodat elkeen wat in Hom glo, 
nie verlore mag gaan nie, maar die ewige lewe sal hê.

128 Dat, Hy gee nie die water wat dit voorgestel het nie, maar 
Hy was die Water; ’n sterf, sterwende volk wat die Lewe mag hê. 
Hoe het Hy dit gedoen? Deur Sy Eie Bloed, deur Dit uit te giet.
 Dit nie gestort nie; dis ’n ongeluk. Hy het Dit uitgegiet, 
vrywillig, by Gólgota, nadat Hy deur elke linie van die vyand 
gebreek het, en Sy Lewensbloed uitgegiet het, sodat Hy die 
broodmandjie vir die wêreld kon wees.

En die Fontein gevul met Bloed,
Uit Emmanuel se are getrek,
Wanneer sondaars onder die vloed induik,
Al hul skuldvlekke verloor.

129 Dis waarom Hy in Betlehem gebore is. Dis waarom Hy moes 
kom, want dit was die broodmiddelpunt, die Brood van die Lewe. 
Dit was die watermiddelpunt. Wat is dit? Die Waters van die 
Lewe. En in Jesus was beide, Brood van die Lewe en Waters van 
die Lewe, daarom moes Hy kom en in Betlehem gebore word.
 “Jy, Betlehem van Judéa, is jy nie die geringste onder al die 
groot prinse nie? Jy’s net ’n gewone, klein prediker. Jy’s net ’n 
klein kêreltjie, maar uit jou sal die Heerser kom wat van ouds 
af is, van ewigheid tot ewigheid. Sy voortgange het uitgegaan 
van die ewige, en van ewigheid tot ewigheid.”
130 Dis waarom Hy gebore is in Betlehem van Judéa. Dit was ’n 
wieg vir Hom. En, my broer, die plek waar Hy vandag ’n wieg wil 
hê is in jou eie wese, jou eie hart, dat Hy uit jou kan vertoon, die 
Waters van die Lewe, aan ’n sterwende mensdom en die Brood 
van die Lewe, aan ’n hongerlydende mensdom. Hy is die Brood 
en Water van die Lewe, wat die twee noodsaaklike dinge is vir ’n 
mens om te lewe, is Brood en Water. Dit is belowe, sekerlik.
131 Laat ons net ’n oomblik ons hoofde buig. En met die doen 
daarvan, wil ek julle onverdeelde aandag hê. Was julle ooit by 
Betlehem, vanmôre? As jy nog nooit by Betlehem was nie…
132 Dit is ook Efrata, Betlehem Efrata genoem, Betlehem 
Efrata. Efrata beteken “die wortel,” kom van die woord 
h—e—m—p. Hemp beteken “die wortel.” En die ou antieke 
distrik is daar Efrata genoem, wat beteken: “dis die begin van 
lewe.” Christus het gesê: “Bly julle in My! Ek is die Wynstok 
en julle is die lote.” Hy’s die Wortel van alle Lewe.
133 As jy nog nooit na Betlehem gekom het nie, Betlehem 
Efrata, kom vanmôre. En ontvang Hom as jou Saligmaker, 
en Hy sal jou jou sonde vergewe. Sal jy jou hande na Hom 
opsteek? En sê: “Here God, wees my nou genadig. Ek kom 
nou, hier, na Jesus, met my hele hart. Ek kom na U Betlehem, 
die Water en Brood van die Lewe. Ek aanvaar Hom nou as 
my persoonlike Saligmaker.” Die Here seën jou, jongman 
daaragter. Die Here seën jou. God seën jou, kleintjie.
134 Is daar nog een? Sê: “Ek kom nou; niks in my arms nie. 
Ek staan, dorstig. My keel is droog. Ek wonder waarheen ek 
kan gaan en ware Lewe vind. Ek wonder. Ek het by kerke 
aangesluit.” God seën jou, suster. “Ek het by kerke aangesluit, 
ek het alles gedoen waarvan ek weet om te doen, Broer 
Branham, maar ek het nog nooit daardie egte Lewegewende 
bron aangeraak nie. ‘Ek kom nou, Here, om Dit te ontvang.’” 
Hy’s hier vir jou. Sal jy net jou hand opsteek? Sê: “Dis ek, 
Here. Ek is die een wat staan, en behoeftig is.”

 Die Here seën julle, terwyl ons bid.
135 O Here God, hierdie gebroke Boodskappie uit die Skrif 
gebring, tog, met al sy simbole wat U daar geplaas het, 
miskien. “Dis verborge vir die oë van die wyse en verstandige, 
en word geopenbaar aan kindertjies wat wil leer.” Hoe 
daardie klein Betlehem, die geringste van hulle almal! Hoe 
het die profeet dit gesê? “Is jy nie die geringste onder al die 
prinse nie?” Maar dit het God so behaag om uit daardie klein 
onbeduidende plekkie, die Heerser van Israel te bring. Here 
God, uit ’n klein groepie mense wat gewas is deur die rooi lyn 
van die Bloed van die Here Jesus, sal U deur daardie groep, 
êrens, Here, om hierdie wêreld, Christus weer voortbring, wat 
alle nasies met ’n ysterstaf sal regeer.
136 Ek bid U, Vader God, dat U elkeen van ons wat nou 
teenwoordig is, sal genadig wees, en mag ons na U Betlehem 
kom. “O kom, al julle getroues,” het ons gesing: “kom na 
Betlehem.” Here, laat hulle sien dat dit nie gaan na ’n stadjie, 
destyds, wat eens ’n simbool was, is nie. Maar gaan na die 
realiteit, Jesus Christus, God se Brood en Water van die Lewe.
137 Hulle wat hulle hande opsteek, ontvang hulle in U 
Koninkryk, sommer nou, Here. Want dis deur hul geloof 
dat hulle Hom ontvang. Dis deur geloof dat hulle hul hande 
opsteek. En dit is deur geloof dat ek glo dat U hulle ontvang. 
Hou hulle, Here, by Betlehem, waar hulle nooit sal afdwaal of 
weggaan soos Naómi nie. Maar mag hulle, as die tye moeilik 
word, mag hulle net daar by Betlehem bly. Dit sal beter wees, 
kort voor lank. Skenk dit, Here.
138 Nou bid ek dat U genadig sal wees teenoor hulle wat 
siek is en beproef. Daar is diegene hier, Here, wat U helende 
aanraking nodig het. O Here, U het Betlehem herstel in al 
haar vorige heerlikheid. U het haar herstel ten tye van die 
depressie, toe sy siek was. U het haar heeltemal teruggebring 
en het Naómi in die garsseisoen gebring. En nou, Vader, bid 
ons dat U elke Naómi, en elkeen wat hierbinne is, wat in nood 
is, sal bring. Ek bid, God. O Here, dis pas garsseisoen. Die 
groot garsbrood wat gesien is, teen die heuwel afgerol gekom 
het, in die kamp van die vyand in. Ek bid, God, dat U daardie 
groot garssolder nou in hierdie gebou sal inbring, en dat dit die 
versoening mag wees vir die—die siektes van die mense, sowel 
as die sonde. En genees elke persoon wat in die Goddelike 
Teenwoordigheid is.
139 Ek voel net, Here, miskien is dit net my eie persoonlike 
gevoel, maar ek voel dat U naby is, die nabyheid van U nou 
hierbinne. Ek glo dat U hier is. En ek sê nie dit ter wille van 
die mense nie; U wat die hart van die mens ken. Ek bid, Here, 
dat hulle vanoggend op een of ander manier die visioen sal 
ontvang, soos daardie krygsmanne. Dis U groot Alwetendheid, 

U groot Mag, U groot Teenwoordigheid. U, wat U is, die Seun 
van God, die Koning, die Gesalfde, dat U in ons midde is! 
Hulle sal ’n kykie Daarin kry, in hulle siele, en genees word 
van hulle beproewinge. Ek bid hierdie gebed, soos ek dit voor 
hulle plaas, in die Naam van Jesus Christus, U Seun. Amen.
140 Ek glo God, al Sy Woorde, glo dat elke deel van Sy Woord 
Goddelik geïnspireer is. Ek glo dat Hy nie “Ek was” is nie, 
maar Hy’s “EK IS,” ’n ewig—lewende Teenwoordigheid. Ek glo 
dit, op hierdie oomblik, hier te midde van die mense.
141 Jy wat jou hand opgesteek het, kry vir jou ’n kerk. “Word 
gedoop, in die Naam van Jesus Christus, roep uit na God, om 
jou sondes weg te was,” glo ook dat Sy spoedige Koms daar is. 
Hy moet verskyn, met Sy tweede Koms.
142 Ek glo ook dat Sy Teenwoordigheid hier is om die siekes te 
genees, om hulle wat behoeftig is gesond te maak. Daar hoef 
nie noodwendig een—vir—een vir julle gebid te word nie. Ek 
het dit bewys, die ander aand, vir mense, dat ek hulle net wou 
wys wat gebeur het.
143 Daar was ’n sekere jongman, wat nou reguit na my sit en 
kyk, wat dae lank in die bed was. Sy keel was so erg geswel dat 
hy nie eens kon eet of niks nie. Sy koors was daarbo. En hy het 
vir sy vader en moeder gesê: “Stuur, kry Broer Branham om vir 
my te kom bid.” En op een of ander manier wou hulle my nie 
hinder nie, want ek was besig. En Iets het my net gelei om na 
hulle huis te gaan.
144 Terwyl ek daar gesit het, het hulle die jongman ’n bord 
probeer bring, het regtig sagte eier en een of ander iets gehad, 
en sagte fyngemaakte boontjies. En hy het probeer sluk. Hy rol 
hulle rond, vat ’n—’n vinger en druk hulle fyn. Sy tande was 
heel toegeswel, en sug het uit hulle geloop. En—en probeer dit 
fyndruk, ook, so, met sy vinger, en probeer dit so in sy keel 
afkry. En hy het ’n hap of twee gevat, en hy kon net nie verder 
gaan nie; het dit teruggestoot.
145 Ek het daar gesit, sonder gebed. Daar is net ’n ietsie, jy 
kan nie vir almal sê wat aangaan nie. Nee. Ek het gesê: “Here, 
Here, dis nou naby die einde van die jaar. Daar’s ’n aankoms, 
’n nuwe iets. Laat my toe, Here. Is dit dié? Is hierdie dit?” En 
sodra ek dit begin sê het, en nou gesê het, nou in my hart: 
“Ek weet U is hier,” het die jongman gereik, nog ’n hap gevat, 
en nog ’n hap, nog ’n hap, nog ’n hap, en het sy hele bord 
skoongemaak, en het in sy kar geklim en weggegaan.
146 O, Hy is God, sien, Sy Teenwoordigheid, Sy 
Teenwoordigheid. Dit hoef nie…Dit laat Hom net 
Teenwoordig wees.
147 Die ander dag toe hulle hierdie laaste, en jongste foto 
geneem het. Toe ek Hom daar sien staan, het ek daarna gekyk. 

Ek het gedink: “Wel, ek het die Engel van die Here op hulle 
gesien, en ek weet dit was wonderlik.” Maar toe Hy hierdie een 
geneem het. Toe omtrent drie—uur in die oggend, het Hy my 
wakker gemaak en vir my gesê wat dit sou wees, en het alles 
vir my verduidelik, en hoe die harnas en alles, en het vir my 
die dinge daarop gewys wat ek nog nooit gesien het nie. Ek het 
dit gaan haal, en het daarna gekyk, en daar was dit. Ek het dit 
nooit tevore gesien nie. O, watter gevoel het dit na my gebring, 
’n vertroosting, om te weet dat Hy teenwoordig is.
148 Hy is hier, net Sy Teenwoordigheid. En die 
Teenwoordigheid van die Here was daar om die siekes te 
genees. Die Teenwoordigheid van die Here is hier om die 
siekes te genees. Die Teenwoordigheid van die Here is hier om 
oortuiging na sondaars te bring. Die Teenwoordigheid van die 
Here is in die midde van Sy mense, en Hy is God se Betlehem, 
vol Brood en Water. Ek is so bly (is julle nie) dat ons ’n plek het 
om te kom, om te eet en vir ewig te lewe.
149 Nou die Here seën julle. Is daar iets wat jy wil sê, broer? 
[Broer Neville sê: “Nee.”—Red.]
 Laat ons op ons voete staan, net vir ’n oomblik. Ons ou 
afsluitlied: “Neem die Naam van Jesus met jou.”
150 Hoeveel het die Here lief? Laat ons julle nou jul hande hoog 
sien opsteek, terwyl julle jul hande ophet. Nou laat hulle sak 
en skud hande met iemand wat by jou staan. Sê: “God seën 
jou, pelgrim. God seën jou. Dis reg, dan rondom. Goed. Dis net 
sodat julle met mekaar bekend kan raak. Goed.
151 Nou laat ons reg na die hemele opkyk en nou hierdie lied sing.

Neem die Naam van Jesus met jou,
Kind van droefheid en van wee;
Dit bring troos en vreugde vir jou,
Neem dit oral met jou mee.
Dierb’re Naam (dierb’re Naam), O hoe soet!
Aardse hoop en Hemelvreug;
Dierb’re Naam (dierb’re Naam), O hoe soet!
Aardse hoop en Hemelvreug.
Nou onthou… 

